
4lobal ùimal və 4lobal &ənub arasında etimad körpüsü
Bu Jün Azərbaycanın üzərinə Jö-

türdüyü missiya, sadəcə olaraq, reJio-
nal deyil, həm də qlobal əhəmiyyət da-
şıyır. İqtisadi və siyasi transformasiya, 
beynəlxalq hüquqa hörmət, diploma-
tik təşəbbüskarlıq və tarixi təcrübənin 
verdiyi empatiya Azərbaycanı 4lobal 
ùimal və 4lobal &ənub arasında bə-
rabərlik və dialoq körpüsünün aparıcı 
memarlarından birinə çevirir. Bu kör-
pünün qurulması isə Azərbaycanın və 
bütün beynəlxalq ictimaiyyətin daha 
ədalətli, davamlı və sülhsevər bir Jələ-
cəyinin təminatı üçün həyati əhəmiy-
yət daşıyır.

Bərabərsizliklər və 
etimadsızlı÷ın kökü

Son illər beynəlxalq münasibətlər sis-
temində qlobal parçalanmaların və qey-
ri-bərabər inkişaf tendensiyalarının daha da 
kəskinləşdiyi bir dövrdə Azərbaycan öz fəal 
diplomatiyası ilə yeni bir missiyanı üzərinə 
götürməkdədir� Qlobal Şimal və Qlobal Cə-
nub arasında etimadın və dialoqun qurulma-
sı.

Azərbaycan Prezidenti İlham Əliyevin 
Qlobal Cənub QHT Platformasının tə-
sis konfransına ünvanladığı müraciət bu 
istiqamətdə açıq və prinsipial bir siyasi 
mövqeyi ortaya qoydu. Prezidentin sözləri 
ilə desək, �ən böyük maneə Qlobal Cənub 
və Qlobal Şimal arasında illər ərzində for-
malaşmış etimadsızlıqdır.� Məhz bu etima-
dsızlıq beynəlxalq sistemdə daha inklüziv 
və ədalətli bir düzənin qurulmasına qarşı ən 
ciddi əngəl olaraq qalır.

Qlobal Şimal və Qlobal Cənub anlayış-
ları coğrafi bölgüləri təsvir edən terminlər 
deyil� onlar dünyadakı iqtisadi gücün, siya-
si nüfuzun və sosial rifahın kəskin şəkildə 
bölündüyü bir beynəlxalq reallığı ifadə edir 
və dünya düzənindəki struktur qeyri-bəra-
bərlikləri və tarixi ədalətsizlikləri simvolizə 
edir.

Tarixən Qlobal Şimal ölkələri – ABŞ, 
Qərbi Avropa dövlətləri, Kanada, Yaponiya 
və sonradan inkişaf etmiş bəzi digər ölkələr 
– sənaye inqilabından başlayaraq texnoloji 
innovasiya, iqtisadi kapital yığımı və siya-
si-hərbi güc sahəsində üstünlük əldə etmiş-
lər. Onlar qlobal ticarət şəbəkələrini qur-
muş, beynəlxalq hüququ və institutları öz 
maraqlarına uyğun şəkildə formalaşdırmış, 
resursların və zənginliyin böyük hissəsini öz 
əllərində cəmləmişlər.

Əksinə, Qlobal Cənub adlandırılan Af-
rika, Latın Amerikası, Asiya və Sakit oke-
an ölkələrinin əksəriyyəti uzun müddət 
müstəmləkəçiliyin, iqtisadi istismarın və 
siyasi asılılığın təsiri altında olmuşdur. Bu 
bölgələrin dövlətləri yalnız XX əsrin ortala-
rında müstəqillik əldə etsələr də, post-kolo-
nial dövrdə də struktur asılılıqdan tam azad 
ola bilməmişlər. Qlobal iqtisadi sistemdə 
onların rolu uzun müddət xammal təminat-
çısı və istehlak bazarı olmaqla məhdudlaş-
mışdır.

Siyasi nəzəriyyələr çərçivəsində bu və-
ziyyət “struktur qeyri-bərabərlik” və “ins-
titusional ayrı-seçkilik” anlayışları ilə izah 
edilir. Struktur qeyri-bərabərlik dedikdə 
nələr nəzərdə tutulur" Məlum olduğu kimi, 

beynəlxalq iqtisadi və siyasi sistem elə 
qurulub ki, inkişaf etmiş ölkələr öz üstün 
mövqelərini qorumaq üçün sistemli şəkildə 
mexanizmlərdən istifadə edirlər. Beynəlxalq 
valyuta sistemi, ticarət qaydaları, texnologi-
yaya çıxış imkanları və hətta beynəlxalq in-
formasiya axınları bu üstünlüyün qorunma-
sına xidmət edir.

Bu gün də beynəlxalq təşkilatlarda – 
məsələn, BMT Təhlükəsizlik Şurası, Bey-
nəlxalq 9alyuta Fondu (B9F), Dünya Bankı 
kimi qurumlarda – qərarvermə mexanizm-
ləri Qlobal Şimal ölkələrinin maraqlarına 
daha çox xidmət edir. BMT Təhlükəsizlik 
Şurasında veto hüququ yalnız beş daimi 
üzv dövlətə (onlar da Qlobal Şimalı təmsil 
edirlər) məxsusdur. B9F və Dünya Bankın-
da isə səsvermə hüquqları ölkələrin iqtisadi 
çəkisinə əsaslanır və nəticədə inkişaf etmiş 
ölkələrin dominantlığı təmin edilir.

Qlobal çağırışlar – iqlim dəyişikliyi, ər-
zaq və su təhlükəsizliyi, borc böhranı, tex-
noloji bərabərsizlik – ən ağır formada məhz 
Qlobal Cənub ölkələrini vurur. İqlim dəyi-
şikliyinin ən kəskin təsirləri də bu bölgələr-
də yaşanır. Halbuki, karbon emissiyalarının 
əsas məsuliyyəti inkişaf etmiş sənayeləşmiş 
dövlətlərin üzərindədir. Paradoks ondadır 
ki, Qlobal Cənub problemlərin əsas qurbanı 
olsa da, bu məsələlərin qlobal həllində təsir 
imkanları və danışıqlardakı çəkisi olduqca 
zəifdir.

Nəticədə, beynəlxalq münasibətlər sis-
temində yaranan dərin disbalans yalnız iq-
tisadi və siyasi sahələrlə məhdudlaşmır� bu 
disbalans etimadsızlıq, məyusluq və qlobal 
idarəetmə institutlarına qarşı inamsızlıq 
kimi sosial və psixoloji nəticələr doğurur. 
Belə bir şəraitdə Qlobal Cənub ölkələrinin 
daha bərabər və ədalətli sistem tələbi getdik-
cə daha güclü və daha legitim olur.

Bu fon qarşısında Qlobal Şimal və Qlo-
bal Cənub arasında yeni bir etimad quruculu-
ğu prosesinə ehtiyac yaranır. İnkişaf etmək-
də olan ölkələrin beynəlxalq sistemdə daha 
fəal və təsirli rola sahib olması üçün həm 
normativ yanaşmanın (beynəlxalq hüququn, 
ədalət prinsipinin təkmilləşdirilməsi), həm 
də struktur islahatlarının (məsələn, bey-

nəlxalq təşkilatlarda təmsilçiliyin artırılma-
sı) həyata keçirilməsi vacibdir.

Azərbaycanın körpü 
rolunda unikal mövqeyi
Prezident İlham Əliyevin müraciətində 

vurğuladığı kimi, “biz bu disbalansı ara-
dan qaldırmaq məqsədilə Qlobal Cənub ilə 
Qlobal Şimal arasında körpü rolunu öz üzə-
rimizə götürərək etimad quruculuğu işinə 
yeni töhfələr vermək əzmindəyik.” Prezi-
dentin bəyanatı Azərbaycanın beynəlxalq 
sistemdəki artan rolunu və məsuliyyətini 
ifadə etməklə yanaşı, onun tarixi, siyasi və 
diplomatik təcrübəsinə söykənən obyektiv 
reallığa əsaslanır.

Azərbaycanın bu rolu mənimsəməsi tə-
sadüfi deyil. Müstəqillik qazandıqdan sonra 
ölkə dərin və çoxşaxəli transformasiya mər-
hələsindən keçmişdir. Planlı iqtisadiyyatın 
iflasından sonra bazar iqtisadiyyatına keçid, 
enerji strategiyasında şaxələndirmə və re-
gional əməkdaşlıq təşəbbüsləri Azərbayca-
nın beynəlxalq nüfuzunu artırmışdır. Əldə 
olunmuş təcrübə onu inkişaf etməkdə olan 
ölkələr üçün həm nümunə, həm də tərəfdaş 
qismində təqdim edir. Azərbaycan bir tərəf-
dən zəngin təbii ehtiyatlardan səmərəli isti-
fadə nümunəsini göstərmiş, digər tərəfdən 
isə qeyri-neft sektorunun inkişafı ilə iqtisadi 
şaxələndirmənin vacibliyini ortaya qoymuş-
dur.

�� günlük 9ətən müharibəsində Azər-
baycanın beynəlxalq hüquq prinsiplərinə is-
tinad edərək ərazi bütövlüyünü bərpa etməsi 
isə xüsusilə Qlobal Cənub ölkələri üçün mü-
hüm bir presedent yaratdı. Müstəmləkəçilik-
dən çıxmış, ərazi mübahisələri və suveren-
lik pozuntuları ilə qarşılaşan dövlətlər üçün 
Azərbaycanın uğuru beynəlxalq hüququn 
yalnız nəzəri bir konsept deyil, reallıqda tət-
biq oluna və nəticə verə bilən bir mexanizm 
olduğunu nümayiş etdirdi.

Azərbaycanın xarici siyasəti də bu 
körpü rolunu daha da gücləndirir. Dövlə-
tin beynəlxalq hüququn əsas prinsiplərinə 
– suverenlik, daxili işlərə qarışmama və 
münaqişələrin sülh yolu ilə həlli kimi prin-

siplərə ciddi sadiqliyi onu Qlobal Cənub 
ölkələrinin beynəlxalq sistemdəki ədalət və 
bərabərlik tələbləri ilə eyni müstəviyə gə-
tirir. Azərbaycan beynəlxalq arenada tərəf 
saxlamayan, ədalətə əsaslanan bir siyasət 
yürütməklə etimad qazanan azsaylı ölkələr-
dən biri kimi çıxış edir.

Diplomatik fəallığı da Azərbaycanın bu 
missiyasının mühüm dayağıdır. Qoşulmama 
Hərəkatına uğurlu sədrliyi və bu çərçivədə 
inkişaf etməkdə olan ölkələrin maraqlarının 
müdafiəsi Azərbaycanın qlobal səviyyədə 
etibarlı və söz sahibi bir dövlət kimi qəbu-
lunu təmin etmişdir. Azərbaycanın 202�-cü 
ildə COP29-a evsahibliyi etməsi isə qlobal 
ekoloji çağırışlar fonunda Qlobal Cənubun 
səslərinin daha güclü eşidilməsinə xidmət 
edəcək və dövlətimizin inklüziv diplomati-
yasının təzahürü olacaqdır.

Bu rolun formalaşmasında Azərbayca-
nın tarixi və sosial təcrübələri də əhəmiyyət-
li yer tutur. Öz tarixində müharibə, məcburi 
köçkünlük, iqtisadi çətinliklər və regional 
münaqişələr yaşamış bir ölkə kimi Azərbay-
can Qlobal Cənubun qarşılaşdığı problem-
ləri sadəcə nəzəri deyil, praktiki və insani 
səviyyədə də dərk edir və bu empatiya döv-
lətimizin beynəlxalq münasibətlərdə daha 
anlayışlı, daha çevik və daha ədalətli mövqe 
tutmasına imkan verir.

Beləliklə, Azərbaycan yalnız coğrafi 
mövqeyi ilə deyil, həm də tarixi təcrübəsi, si-
yasi iradəsi və diplomatik fəallığı ilə Qlobal 
Şimal və Qlobal Cənub arasında körpü ro-
lunda etibarlı və mühüm bir aktor kimi çıxış 
edir. Sözügedən mövqe çağdaş beynəlxalq 
münasibətlərdə struktur dəyişikliklərinə eh-
tiyac duyulduğu bir zamanda Azərbaycanın 
strateji əhəmiyyətini daha da artırır.

Qlobal miqyasda gedən siyasi, iqtisadi 
və sosial transformasiya prosesləri mövcud 
beynəlxalq sistemin struktur problemlərini 
daha aydın şəkildə üzə çıxarmaqdadır. Müa-
sir çağırışlar – iqlim dəyişikliyindən iqtisadi 
qeyri-bərabərliyə, regional münaqişələrdən 
qlobal idarəetmənin legitimlik böhranına 
qədər – beynəlxalq münasibətlərdə daha 
ədalətli, inklüziv və nümayəndəliyin təmin 
olunduğu yeni bir düzənə ehtiyacın təcili 

olduğunu göstərir. Belə bir dünya nizamının 
formalaşması isə Qlobal Şimal və Qlobal 
Cənub arasında tarixi qeyri-bərabərlikdən 
doğan etimadsızlığın aradan qaldırılmasını 
zəruri edir.

Belə mürəkkəb və ziddiyyətli prosesdə 
Azərbaycanın oynadığı rol diqqətəlayiqdir. 
Azərbaycanın təşəbbüsləri və fəallığı göstə-
rir ki, inkişaf etməkdə olan ölkələrin təc-
rübəsi, yaşadıqları tarixi çətinliklər və əldə 
etdikləri uğurlar artıq beynəlxalq sistemdə 
mərkəzi bir yer tutmağa başlayır. Azərbay-
can sadəcə olaraq, sözlə deyil, konkret fəa-
liyyət və təşəbbüslərlə ² siyasi platformalar 
yaratmaq, inklüziv dialoqlara ev sahibliyi 
etmək, inkişaf etməkdə olan ölkələrin ma-
raqlarını beynəlxalq gündəmin mərkəzinə 
çıxarmaqla – etimad quruculuğunda real 
töhfə verir.

Prezident İlham Əliyevin “Azərbay-
can az inkişaf etmiş, inkişaf etməkdə olan 
ölkələrin və bütövlükdə, Qlobal Cənubun 
üzləşdiyi problemləri dərindən dərk edir” 
fikri isə bu fəaliyyətlərin arxasındakı strateji 
fəlsəfəni açıq şəkildə ortaya qoyur. Azərbay-
can, tarixdən gələn təcrübəsi və keçdiyi inki-
şaf yolu ilə bu ölkələrin problemlərini yalnız 
nəzəri planda deyil, praktiki səviyyədə də 
anlayır. Azərbaycanın Qlobal Şimal və Qlo-
bal Cənub arasında körpü rolu süni deyil, 
təbii və legitim bir mövqeyə çevrilir.

Azərbaycanın təşəbbüsləri yeni dünya 
nizamı ideyasının reallaşmasına real dəstək 
verir və belə təşəbbüslər həm beynəlxalq 
hüququn üstünlüyünü bərpa etməyə, həm də 
qlobal idarəetmədə səsvermə və təmsilçilik 
prinsiplərini yenidən qurmağa yönəlib. İn-
kişaf etməkdə olan ölkələrin səsini güclən-
dirmək, onların real ehtiyaclarını beynəlxalq 
gündəmdə prioritetə çevirmək Azərbaycanın 
diplomatik strategiyasının əsas xəttini təşkil 
edir.

Nəticə etibarilə, Azərbaycan yalnız öz 
milli maraqlarını qorumaqla kifayətlənmir� 
o, beynəlxalq sistemdəki struktur ədalət-
sizliklərlə mübarizə aparan daha geniş bir 
qlobal cəbhənin fəal üzvünə çevrilir. Azər-
baycanın mövqeyi, gələcəyin daha ədalətli 
və davamlı beynəlxalq nizamının inşasında 
strateji bir aktor kimi rolu getdikcə daha da 
güclənir.

Makron və korrupsiyaya u÷ramış komandası
(əvvəli �-ci səhifədə)

Onu da qeyd edək ki, korrupsiya prob-
lemi təkcə hakimiyyətin ən yüksək eşe-
lonları ilə məhdudlaşmır. Eyni zamanda, 
korrupsiya bütün səviyyələrdə dövlət qul-
luqçularına təsir edir, onları cinayətə sürük-
ləyir. Xüsusilə, ödənişli xidmət qarşılığında 
rüşvət tələb etmə adi hal alıb. Fransa lideri-
nin şəxsi təhlükəsizliyinin keçmiş rəhbəri-
nin rüşvətxorluqda ittiham edilməsi də bu 
zəncirin bir halqasıdır. Belə ki, uzun sürən 
prosedurdan sonra İnterpolun Baş Katib-
liyi Fransa prezidenti Emmanuel Makro-
nun şəxsi təhlükəsizliyinin keçmiş rəhbəri 
Aleksandr Benallanın beynəlxalq axtarışa 
verilməsinə qərar verib. 2025-ci ilin ap-
rel ayında “Red Notice” (“Qırmızı Bülle-
ten”) ilə beynəlxalq axtarışa daxil edib və 
bu barədə bütün üzv dövlətlərə bildirişlər 
göndərib. Bu qərarın qəbul edilməsinə əsas 
kimi 202�-cü ildə Azərbaycan Respublika-
sı Dövlət Təhlükəsizliyi Xidmətində araş-
dırılan cinayət işi çərçivəsində göndərilmiş 
hüquqi sorğu göstərilib.

Məlum olduğu kimi, Fransa preziden-
tinin mühafizə xidmətinin keçmiş rəhbəri 
Aleksandr Benalla və “Saur” şirkətinin 
vitse-prezidenti Anass Derraz (hazırda 
Azərbaycandadır, məsuliyyətə cəlb olunub) 
2018-ci ildə Azərbaycan əsilli rusiyalı mil-
yarder Fərhad Əhmədovun aktivlərinə qarşı 
beynəlxalq sanksiyaların ləğvi qarşılığında 
külli miqdarda rüşvət alma və başqa ci-
nayətlər törətməkdə ittiham olunurlar. 

Həmin iş üzrə əvvəllər xarici və yer-
li mətbuatda dərc edilmiş məqalələrdə 
qeyd olunur ki, Fransa rəsmiləri rüşvət 
müqabilində Fərhad Əhmədovun dəbdə-
bəli “Luna” yaxtasının beynəlxalq həbsdən 
azad ediləcəyi, özünün isə sanksiyalardan 

qorunacağı vəd edilib. Bundan sonra Alek-
sandr Benalla və Anass Derrazın hesabla-
rına külli miqdarda vəsait köçürülüb. Bey-
nəlxalq araşdırmaları ilə tanınan “Observer 
Online” nəşri rüşvətin köçürülməsini təsdiq 
edən sənədlərlə birlikdə dərc etdiyi məqalə-
də deyilir� “Bir müddət əvvəl Britaniya 
mətbuatında qalmaqallı məqalə dərc olu-
nub. Bu məqalədə bildirilir ki, Azərbaycan 
xüsusi xidmət orqanları 6 milyon 1�0 min 
ABŞ dolları məbləğində rüşvət tələb etmə 
faktı ilə bağlı cinayət işi açıb. Rüşvəti isə 
Aleksandr Benalla və onunla əlbir olan Mə-
rakeş əsilli Fransa vətəndaşı Anass Derraz 
tələb ediblər”.

Məqaləyə əsasən, F.Əhmədov həmin 
pulun bir hissəsini A.Benallanın “Bank of 
Africa 8nited Kingdom PLC SC PAR”ın 
Fransa filialında açılmış 270100009150� 
nömrəli və A. Derrazın “Al Hilal Bank”da 
açılmış 02�07198�02� nömrəlii bank he-
sablarına köçürüb. 

Fransanın özündə bu məsələ ciddi səylə 
ört-basdır edilib. Ölkənin aidiyyəti qurum-
ları daha çox beynəlxalq sanksiyada olan 
şəxslərdən rüşvət alınması mövzusunun 
ictimailəşməsinin doğuracağı nəticələrdən 
ehtiyatlanıb. Lakin faktla bağlı Azərbaycan 
dövlətinin təhlükəsizlik orqanında aparılan 
cinayət işi üzrə “Saur” şirkətinin vitse-pre-
zidenti A.Derraz istintaqa cəlb olunub. O 
külli miqdarda rüşvət almaqda və başqa 
cinayətlər törətməkdə ittiham olunub və 
ölkədən çıxışına qadağa qoyulub. Hazırda 
Derraz ev dustağıdır A.Benallanın isə bey-
nəlxalq axtarışa verilməsi ilə bağlı İnterpo-
la müraciət olunub”.

Məqalədə daha sonra bildirilir� “Re-
daksiyamızda rüşvətin həqiqətən də köçü-
rülməsi barədə təsdiq var. Bizim ixtiyarı-

mızda F.Əhmədov, A.Benalla və A.Derraz 
arasında imzalanmış “hüquqi xidmətlər 
haqqında” üçtərəfli müqavilə, həmçinin 
F.Əhmədovun hesabından Benalla və Der-
razın hesablarına vəsaitlərin köçürülməsini 
təsdiq edən bank çıxarışları var. Bu sənəd-
lər geniş auditoriyaya təqdim olunur”.

Beləliklə, İnterpolun Fransa preziden-
tinin mühafizə xidmətinin keçmiş rəhbəri 
A.Benallanı “Red Notice” (“Qırmızı Bülle-
ten”) əsasında beynəlxalq axtarışa verməsi 
DTX-nin əlində təkzibedilməz və mötəbər 
sübutların mövcudluğundan xəbər verir. 
“Qırmızı Bülleten” şəxsin olduğu ölkədə 
tutulmasını və barəsində axtarış elan etmiş 
ölkəyə ekstradisiyasını nəzərdə tutur.

Onu da qeyd edək ki, yaxın vaxtlarda 
Bakıda saxlanılan A.Derrazla bağlı aparı-
lan cinayət işi üzrə açıq məhkəmə baxışı-

nın başlanacağı və açıqlanacaq beynəlxalq 
korrupsiya dəlillərinin əlavə qalmaqallar 
yaradacağı gözlənilir.

Makronun yaxın çevrəsinin rüşvət qal-
maqalı bununla bitmir. Məsələ ondadır ki, 
bu şəxslər adları rüşvət əməllərində halla-
nan ilk adamlar deyillər. Dəfələrlə Makron 
komandasında təmsil olunan şəxslərin ma-
liyyə fırıldaqları, korrupsiya əməlləri barə-
də xəbərlər mediada yayılır. Məsələn, onun 
yaxın adamı Riçard Ferranı Fransa dövlə-
tinin ən yüksək inzibati orqanlarından biri 
olan Konstitusiya Şurasının rəhbəri təyin 
etməsi ölkədə burmənalı qarşılanmamışdı. 
Yada salaq ki, Ferran “Anticor” antikor-
rupsiya assosiasiyası “qanunsuz imtiyazlar 
əldə etməkdə” ittiham edilib. Düzdür, məh-
kəmə 2021-ci ildə ona bəraət verib, amma 
bu gün də Ferranın adı korrupsiya işi ilə 
birlikdə hallanır. 

Makronun yüksək vəzifələrə təyinatlar-
la bağlı qızğın şəkildə təbliğ etdiyi “yeni 
dünya”sının üfünətdən boğulduğunu sübut 
edən digər dəlil isə ölkənin mədəniyyət 
naziri Raçida Dati və “Renault-Nissan” 
Alyansının keçmiş rəhbəri Karlos Qonu 
ilə bağlıdır. Fransada Milli Maliyyə Pro-
kurorluğu hər iki şəxsi korrupsiya və vəzifə 
səlahiyyətlərindən sui-istifadədə ittiham 
edərək, onlara qarşı cinayət işinin başlan-
masını tələb etmişdi. Müstəntiqlərin fik-
rincə, 2010-cu ildən 2012-ci ilə qədər Dati 
“Renault-Nissan”ın hüquq məsləhətçisi və 
Avropa Parlamentinin üzvü vəzifəsində av-
tomobil alyansının törəmə müəssisəsindən 
900 min avro alıb. Lakin o, bu pulun müqa-
bilində heç bir konkret iş görməyib. Qon 
isə 202�-cü ildə beynəlxalq axtarışa verilsə 
də saxlanmayıb. Hazırda Livanda yaşayır. 
Dati və Qon prokurorun ittihamlarını rədd 

etsələr də “ləkəni” silmək gücündə deyillər.
Buna baxmayaraq, Raçida Dati 202�-cü 

il yanvarın 11-də Fransanın mədəniyyət 
naziri təyin edilib. 2� dekabr 202�-cü ildə 
Fransua Bayru yeni hökuməti quranda onu 
təkrar mədəniyyət naziri təyin edib. 

Bayrunun özü də korrupsiya qalmaqal-
larının fəal iştirakçılarından biridir, Avropa 
Parlamentinin vəsaitlərindən sui-istifadə 
etməkdə ittiham olunub. Bu şəxs 2017-ci 
ildə Makronun hakimiyyətə gəlməsində 
əvəzsiz rol oynayıb, ali posta namizədliyini 
geri çəkib. Prezident də ona borclu qalma-
yıb, Bayru haqqında məhkəmədə bəraət qə-
rarı çıxarılmasına nail olub. 

hmumiyyətlə, Makron hakimiyyətinin 
təməli korrupsiya və rüşvət üzərində quru-
lub. O, 2017-ci ildə seçki kampaniyasında 
maliyyə saxtakarlığı və həm də “8ber” 
şirkəti ilə gizli razılaşma ilə yadda qalıb. 
Bu da ölkədə ən böyük korrupsiya sistemi-
nin qurulduğunu göstərir.

Göründüyü kimi, müxtəlif korrupsiya 
məsələlərində adı hallanan vəzifəli şəxslər 
məhz Makronun himayəsilə azadlığa çıxıb-
lar. Bu hal Fransa prezidentinin korrupsiya 
hallarını müdafiə etməsi kimi dəyərləndi-
rilir. İrimiqyaslı maliyyə maxinasiyaları, 
korrupsiya piramidasının başında birbaşa 
prezidentin durduğu təsdiqləyir. Bir daha 
aydın olur ki, Fransa dövlətinin hər zaman 
bayraq kimi dalğalandırdığı “demokrati-
ya”, “azad rəqabət mühiti”, “azad bazar 
iqtisadiyyatı” və digər ideyalar sadəcə boş 
sözlər və şüarlardır, əməldə heç nə yoxdur. 
Ölkə isə rüşvətxorlar tərəfindən idarə edilir.

